
Република Македонија

Министерство за финансии
У Р Е Д Б А

за минималните технички стандарди и услови во поглед на начинот на користење, опремата (хардверот) и функционалноста на софтверот за електронско јавно наддавање
 Скопје, ноември 2013

Врз основа на член  42-а став (3) од Законот за користење и располагање со стварите на државните органи ( „Службен весник на Република Македонија“ бр. 8/2005, 150/2007, 35/2011, 166/2012 и  137/2013) Владата на Република Македонија на ден  ___________        донесе 

У Р Е Д Б А

за минималните технички стандарди и услови во поглед на начинот на користење, опремата (хардверот) и функционалноста на софтверот за електронско јавно наддавање

Член 1 


Со оваа уредба се пропишуваат минималните технички стандарди и услови во поглед на начинот на користење, опремата (хардверот) и функционалноста на софтерот за електронско јавно наддавање.

Член 2


Софтверот за електронското јавно наддавање функционира како централна веб апликација, која се води во Министерството за финансии –Управа за имотно правни работи, треба да ги исполнува  следниве минимални технички стандарди  и услови и да има

-Најмалку два сервери со минимални карактеристики,

- Четири јадрен процесор со 2 GHz брзина на јадро,

- Четири GB RAM меморија,

- Два хард диск од по 120 GB (2x 120 GB) поврзани во RAID технологија,

- Мрежен контролер,

- Оптички уред CD/DVD RW,
- Графичка карта со VGA излез,

- Влезни излезни единици: тастатури, маус, монитор,

- Еден уред за непрекинато напојување со електрична енергија USB (Unlimited Power Supply) 750 Watt,
- Мрежен уред за поврзување на целиот систем,

- Оперативен систем кој обезбедува работна платформа за функционирање на софтверот за електронско јавно наддавање,

- Централно безбедносно решение со антивирус кое обезбедува сигурност на целиот систем од упад, вируси и ја гарантира сигурноста на целиот систем,

- Интернет апликациски сервер кој ги обезбедува сите функции во позадина, а кои се потребни да функционира софтверот за електронско јавно наддавање.

- База на податоци за нормално функционирање софтверот за електронско јавно наддавање каде што ќе се складираат податоците и ќе се чуваат безбедни,

-Beckup решение за базите на податоци,

- Дополнителен надворешен уред за чување на базите со податоци и

- Изнајмена симетрична интернет линија со загарантирана брзина од  2Mbit/s брзина на симнување (download) и  2Mbit/z upload и загарантирана достапност до интернет од 99,99% од времето.


Член 3 


Користењето на софтверот за електронско јавно наддавање се врши со поднесување на барање на   државните органи од член 1 од Законот за користење и располагање со стварите на државните органи до Министерството за финансии –Управа за имотно правни работи.


Министерството за финансии –Управа за имотно правни работи  најдоцна во рок од два работни дена од приемот на барањето, на подносителот на барањето му доставува корисничко име и лозинка за пристап до софтверот за електронско јавно наддавање и Упатство за користење.

Член 4 


За користењето на електронскиот систем за јавно наддавање корисниците  не плаќаат надоместок.

Член 5


Оваа уредба влегува наредниот ден од денот на објавувањето во “Службен весник на Република Македонија“. 

Бр.____________                                                                                   Претседател 
    __________2013 година                                             на Владата на Република Македонија
                                                                                                            м-р Никола Груевски
Образложение


Со Законот за изменување и дополнување на Законот за користење и располагање со стварите на државните (Службен весник на Република Македонија  бр. 137 /2013), се предвидува  постапката за продажба на недвижни и движни ствари   што ги користат државните органи да се врши со електронско јавно наддавање, кое ќе започне со примена од 1 јануари 2014 година. 


Со членот 42-а став (2) од Законот е уредено дека Министерството  за финансии-Управа за имотно правни работи, воспоставува, управува и оперира со електронскиот систем за јавно наддавање на  недвижните ствари што ги користат државните органи, а според ставот (3)  на членот 42-а, минималните технички стандарди и услови во поглед на опремата (хардверот) и функционалноста на софтверот за електронско јавно наддавање,  ги пропишува Владата на Република Македонија на предлог на Министерот за финансии.

Со членот  11 од Законот за изменување и дополнување на Законот за користење и располагање со стварите на државните органи е предвидени подзаконскиот  пропис од членот 42-а став (3) од овој закон да се донесе во рок од два месеца од влегување во сила на овој закон.  


Министерството за финансии  изготви Уредба за минималните технички стандарди и услови во поглед на начинот на користење, опремата (хардверот) и функционалноста на софтверот за електронско јавно наддавање со која се пропишуваат минималните технички стандарди што треба  да ги исполнува софтверот за електронско јавно наддавање како и начинот на користење на системот за електронско јавно наддавање.  

